
Arweiniad
TGChM1.1.1

Deall tasg syml a roddwyd i chi
Byddwch yn cael tasg i’w chyflawni, ond rhaid i chi sicrhau eich bod yn ei deall cyn i chi ddechrau, ee trwy ofyn cwestiynau a/neu ddisgrifio’r dasg yn eich geiriau eich hun.
TGChM1.1.2

Gofyn am gymorth pan fo’i angen arnoch
Rhaid i chi fedru adnabod yr adegau pan fydd angen help arnoch, yn hytrach na meddwl bod yn rhaid i chi ddelio â phob problem ar eich pen eich hun.

TGChM1.1.3

Dilyn arferion gweithio saff ac iach
Rhaid i chi fedru dilyn arferion gweithio saff ac iach sydd wedi cael eu dangos i chi. Gallai’r arferion hynny gynnwys archwilio ceblau, gofyn i’r seddi a’r goleuadau gael eu haddasu, a chymryd seibiant.
TGChM1.2.1

Adnabod ffynonellau priodol
Rhaid i chi fedru adnabod a fydd ffynhonnell o wybodaeth, ee DVD, neges destun, map, adnodd dod o hyd i’r ffordd, yn rhoi’r wybodaeth sydd ei hangen arnoch ar gyfer eich tasg.

TGChM1.2.2

Cael gwybodaeth syml
Efallai y bydd eich tiwtor/athro/hyfforddwr yn awgrymu ffynhonnell sy’n seiliedig ar TGCh, ond rhaid i chi gael y wybodaeth berthnasol ohoni.

TGChM1.2.3

Cadw gwybodaeth syml...a dod o hyd iddi 
Rhaid i chi gadw gwybodaeth mewn ffyrdd a fydd yn eich helpu i ddod o hyd iddi eto, ee trwy ei mewnbynnu yn y lle cywir ar ffurflen sydd ar-lein, neu drwy ddefnyddio enwau priodol ar gyfer ffeiliau.

Derbyn cyfathrebiad syml sy’n seiliedig ar TGCh
Rhaid i chi fedru derbyn gwybodaeth syml gan ddefnyddio TGCh, ee trwy negeseuon e-bost.

TGChM1.3.1

Mewnbynnu a golygu gwybodaeth 
Rhaid i chi fedru mewnbynnu gwybodaeth syml yn gywir (ee eich enw ar ffurflen sydd ar-lein), a dileu neu ddiwygio gwybodaeth pan fydd angen.
TGChM1.3.2

Cyflwyno gwybodaeth
Rhaid i’r wybodaeth rydych yn ei chyflwyno fod yn seiliedig ar TGCh, ond gallwch chi ei chyflwyno gydag esboniad ar lafar.

